
1. ՆԵՐԱԾԱԿԱՆ  ՄԱՍ

	Հաշվեքննության հիմքը
	Հաշվեքննիչ պալատի 2023 թվականի  հուլիսի 27-ի թիվ 93-Ա որոշում։

	Հաշվեքննության օբյեկտը
	ՀՀ էկոնոմիկայի նախարարություն։

	Հաշվեքննության առարկան

	2023 թվականի պետական բյուջեի վեց ամիսների մուտքերի ձևավորման և ելքերի իրականացման կանոնակարգված գործունեություն։

	Հաշվեքննության առարկայի չափանիշները

	1. «Պետական բյուջեի  մասին» ՀՀ օրենք,
2.  «ՀՀ բյուջետային համակարգի մասին» ՀՀ օրենք,
3. «Հայաստանի Հանրապետության 2023թ. պետական բյուջեի մասին» ՀՀ օրենք,
4. ՀՀ կառավարության 2022թ. դեկտեմբերի 29-ի «Հայաստանի Հանրապետության 2023թ. պետական բյուջեի կատարումն ապահովող միջոցառումների մասին» թիվ 2111-Ն որոշում,
5. ՀՀ կառավարության 2019թ. փետրվարի 28-ի «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագիրը հաստատելու մասին» թիվ 201-Լ որոշում,
6. ՀՀ կառավարության 2020թ. մարտի 26-ի «Տնտեսության արդիականացման միջոցառումը հաստատելու մասին» թիվ 355-Լ որոշում,
7. ՀՀ կառավարության 2018թ. հուլիսի 19-ի «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» թիվ 893-Լ որոշում,
8. ՀՀ կառավարության 2022թ. օգոստոսի 11-ի «ՀՀ-ում աշնանացան ցորենի արտադրության 2022թվականի պետական աջակցության ծրագիրը հաստատելու մասին» թիվ 1313-Լ որոշում,
9. ՀՀ կառավարության 2021թ. հունիսի 3-ի «ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրաժեք մշակաբույսերի արտադրության խթանման պետական աջակցության 2021-2023թթ․ ծրագիրը հաստատելու և ՀՀ կառավարության 2019թ. մարտի 29-ի թիվ  361-Լ,  2019թ. ապրիլի 4-ի թիվ  362-Լ և 2019թ. մարտի 7-ի թիվ  212-Լ որոշումները ուժը կորցրած ճանաչելու մասին» թիվ 927-Լ որոշում։

	Հաշվեքննությունն
ընդգրկող ժամանակաշրջանը
	2023 թվականի հունվարի 1-ից հունիսի 30-ը ներառյալ։


	Հաշվեքննության կատարման ժամկետը
	2023 թվականի օգոստոսի 4-ից հոկտեմբերի 31-ը ներառյալ։

	Հաշվեքննության մեթոդաբանությունը

	  Հաշվեքննությունն իրականացվել է «Հաշվեքննիչ պալատի մասին»  ՀՀ օրենքի, Հաշվեքննիչ պալատի 2020թ հուլիսի 30-ի թիվ 132–Լ որոշմամբ հաստատված «ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույց»-ի,  Հաշվեքննիչ պալատի 2022թ ապրիլիի 22-ի թիվ 102–Լ որոշմամբ հաստատված «Ֆինանսական հաշվեքննության մեթոդաբանության» և թիվ 100–Լ որոշմամբ հաստատված «Համապատասխանության հաշվեքննության մեթոդաբանության»  համաձայն:     
   Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, հարցում, վերլուծական ընթացակարգ, վերահաշվարկ և վերակատարում ընթացակարգերը։

	Հաշվեքննությունն իրականացրած կառուցվածքային ստորաբաժանում

	Հաշվեքննությունն իրականացվել է Հաշվեքննիչ պալատի հինգերորդ վարչության կողմից, որի աշխատանքները համակարգում է Հաշվեքննիչ պալատի անդամ Եղիշե Սողոմոնյանը։














2․ ԱՄՓՈՓԱԳԻՐ
		    
		Հայաստանի Հանրապետության էկոնոմիկայի նախարարության (այսուհետ՝ Նախարարություն) 2023թ. պետական բյուջեի վեց ամիսների կատարման ֆինանսական և համապատասխանության հաշվեքննությամբ արձանագրվել են հետևյալ ուշագրավ փաստերը.
1. Նախարարության (1059-12002) «Հայաստանի Հանրապետությունում աշնանացան ցորենի արտադրության խթանման նպատակով փոխհատուցման տրամադրում» ծախսային միջոցառման գծով արձանագրվել են 14,554.24 հազ. դրամի անհամապատասխանություններ (տես՝ 5-րդ բաժին), որոնք հանգեցրել են հաշվետվությունում 13,123.16 հազ. դրամի խեղաթյուրման (տես՝ 6-րդ բաժին)։
2. Նախարարության (1022-12004) «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում», (1022-12001) «Գյուղատնտեսական վարկերի տոկոսադրույքների սուբսիդավորում» և (1187-12002) «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում» ծախսային միջոցառումների հաշվեքննությամբ արձանագրվել են հաշվետվությունների ներկայացման սահմանված ժամկետների ուշացումներ (տես՝ 5-րդ բաժին)։ 
3. Նախարարության (1022-12004) «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» ծախսային միջոցառման գծով հայտերում ներկայացվող աճողական տոկոսադրույքների հաշվարկներում արձանագրվել են անհամապատասխանություններ (տես՝ 5-րդ բաժին)։ 
4. Նախարարությունում առկա չէ ներքին աուդիտի ստորաբաժանում և չի իրականացվել 2022թ. պետական բյուջեի տարեկան ներքին աուդիտ, այդ թվում՝ հրավիրված անձանց միջոցով (տես՝ 5-րդ բաժին)։
5. Նախարարության կողմից տնտեսվարողների 21,325.1 հա ցանքատարածության մակերեսների (սուբսիդավորված 1,781,404.38 հազ. դրամ) մասին տրամադրված տեղեկատվությունը  ՀՀ անշարժ գույքի կադաստրի միասնական շտեմարանի (այսուհետ՝ Շտեմարան) տվյալներով  չեն նույնականացվում (տես՝ 7-րդ բաժին)։
6. Հաշվեքննիչ պալատի կողմից Նախարարության 2022թ. պետական բյուջեի տարեկան հաշվեքննության ընթացիկ եզրակացությունում արձանագրված թվով 18 անհամապատասխանությունների և 3 առաջարկությունների վերաբերյալ հետհսկողական գործընթացների ուսումնասիրությունների արդյունքներին, ինչպես նաև Նախարարության 2023թ. պետական բյուջեի վեց ամիսների հաշվեքննված ծախսային միջոցառումների գծով փաստացի ծախսի՝ 718,995.74 հազ. դրամով ճշտված պլանին գերազանցման հանգամանքին անդրադարձ կկատարվի հաջորդ՝ Նախարարության 2023թ. պետական բյուջեի կատարման ինն ամիսների հաշվեքննության ընթացքում։
3․ ՀԱՇՎԵՔՆՆՈՒԹՅԱՆ  ՀԻՄՆԱԿԱՆ  ԱՐԴՅՈՒՆՔՆԵՐ

2023թ. պետական պետական բյուջեի վեց ամիսների (1104-12001) «Տնտեսության արդիականացման միջոցառմանը պետական աջակցություն» ծախսային միջոցառման վերաբերյալ Նախարարությունը չի տրամադրել պահանջված տեղեկատվությունը՝ այն համարելով բանկային գաղտնիք և ոչ ենթակա երրորդ կողմին փոխանցման։ Հայցված տեղեկատվության բացակայությունը կամ սահմանափակությունը անհնարին է դարձնում տվյալ ծրագրային միջոցառման գծով հատկացվող 2,723,754.84 հազ. դրամ բյուջետային միջոցների օգտագործման օրինականության գնահատումը։
 Բացառությամբ նշված սահմանափակման Նախարարությունից պահանջվել և ստացվել է ամբողջական տեղեկատվություն, որի ուսումնասիրությամբ, ինչպես նաև օգտվելով Նախարարության գանձապետական վճարահաշվարկային էլեկտրոնային համակարգերի շտեմարաններից և հասանելի այլ պաշտոնական աղբյուրներից, ստացվել է բավարար տեղեկատվություն սույն հաշվեքննությունն իրականացնելու համար։
Նախարարության 2023թ. պետական բյուջեի վեց ամիսների ֆինանսական և համապատասխանության հաշվեքննության արդյունքներով արձանագրված անհամապատասխանությունները ներկայացված են սույն ընթացիկ եզրակացության 5-րդ, խեղաթյուրումները՝ 6-րդ, իսկ այլ փաստերը՝ 7-րդ բաժիններում։ 
Հաշվեքննիչ պալատի 2023թ. հոկտեմբերի 6-ի ՀՊԵ/01/752-2023 գրությամբ Նախարարության 2023թ. վեց ամիսների ֆինանսական և համապատասխանության հաշվեքննության արձանագրության վերաբերյալ հաշվեքննության օբյեկտի պատասխանը ստացվել է ս/թ հոկտեմբերի 20-ի թիվ  01/20139-2023 գրությամբ։ 

		 













4․ ՀԱՇՎԵՔՆՆՈՒԹՅԱՆ  ՕԲՅԵԿՏԻ  ՖԻՆԱՆՍԱԿԱՆ ՑՈՒՑԱՆԻՇՆԵՐ

4․1 Նախարարության 2022թ․ պետական բյուջեի վեց ամիսների հաշվեքննված ծախսային միջոցառումների ֆինանսական ամփոփ ցուցանիշները ներկայացված են ստորև (տես՝ Աղյուսակ 1)։
Աղյուսակ 1
Նախարարության 2023թ․ պետական բյուջեի վեց ամիսների հաշվեքննված ծախսային միջոցառումների ֆինանսական ամփոփ ցուցանիշներ
(հազար դրամ)

	ՀՀ  էկոնոմիկայի նախարարություն
	Հաշվետու ժամանակա-հատվածի պլան
	Հաշվետու ժամանակա-հատվածի ճշտված պլան
	Դրամար-
կղային ծախս
	Փաստացի ծախս

	Ընդամենը
	18,377,510.10
	18,357,510.10
	17,681,918.60
	19,076,505.84

	(1022 - 12001)   «Գյուղատնտեսական վարկերի տոկոսադրույքների սուբսիդավորում» 
	4,819,679.20
	4,819,679.20
	4,768,729.40
	4,738,149.63

	(1022 - 12004)  «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում» 
	1,732,466.10
	1,732,466.10
	1,732,466.10
	2,036,022.70

	(1059 - 12002)   «ՀՀ-ում աշնանացան ցորենի արտադրության խթանման նպատակով փոխհատուցման տրամադրում»
	2,730,000.00
	2,730,000.00
	2,709,009.87
	2,709,009.87

	(1104 - 12001)   «Տնտեսության արդիականացման միջոցառմանը պետական աջակցություն» 
	3,293,560.00
	3,273,560.00
	2,723,754.84
	2,777,921.31

	(1187-12002)  « ՀՀ -ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում» 
	1,200,000.00
	1,200,000.00
	1,146,153.59
	1,147,169.10

	 (1187-12004)   «ՀՀ ագրոպարենային ոլորտի սարքավորումների  լիզինգի  աջակցության ծրագիր» 
	1,101,804.80
	1,101,804.80
	1,101,804.80
	1,763,496.62

	(1187-12014)   «ՀՀ -ում ինտենսիվ այգեգործության զարգացման նպատակով սուբսիդավորում» 
	3,500,000.00
	3,500,000.00
	3,500,000.00
	3,904,736.61


  	

5.  ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ  ՎԵՐԱԲԵՐՅԱԼ   ԳՐԱՌՈՒՄՆԵՐ
5.1 Նախարարության (1022-12001) «Գյուղատնտեսական վարկերի տոկոսադրույքների սուբսիդավորում» ծախսային միջոցառման շրջանակում.
5.1.1 Փաստացի կատարված ծախսերի վերաբերյալ ամսական կտրվածքով հաշվետվությունը Նախարարության «Գյուղական տարածքների տնտեսական զարգացման» ԾԻԳ պետական հիմնարկի «Գյուղական ֆինանսական կառույց»-ը (այսուհետ՝ ԳՖԿ), համաձայն Նախարարության և ԳՖԿ-ի միջև կնքված թիվ 08-23 սուբսիդիայի հատկացման պայմանագրի (այսուհետ՝ Պայմանագիր 2) 2.4.4 կետի պահանջների, պարտավոր է ներկայացնել մինչև հաշվետու ամսվան հաջորդող ամսվա 10-ը՝ Պայմանագիր 2-ի թիվ 3 հավելվածով սահմանված ձևաչափով։ 
Նախարարությունը չի ապահովել ԳՖԿ-ի կողմից 2023թ. փետրվար, մարտ, ապրիլ և հունիս ամիսների հաշվետվությունների սահմանված ժամկետներում ներկայացումը:
  Առկա է անհամապատասխանություն Պայմանագիր 1-ի 2.4.4 կետի պահանջների հետ:
Հաշվեքննության օբյեկտի արձագանքը. «ԳՖԿ-ի կողմից նախարարությանը ամսական կտրվածքով ներկայացվող փաստացի կատարված ծախսերի վերաբերյալ հաշվետվությունների ուշացումները կապված են ֆինանսական կառույցների կողմից ԳՖԿ-ին ներկայացվող հայտերում և հաշվետվություններում երբեմն առկա խնդիրների և անհամապատասխանությունների հետ, որոնց շտկումը պահանջում է լրացուցիչ ժամանակ: Ֆինանսական կառույցների կողմից հայտերի և հաշվետվությունների թերություններով ներկայացման խնդրի լուծման ուղղությամբ տարվում են աշխատանքներ:»
Հաշվեքննողների մեկնաբանությունը. Հաշվեքննության օբյեկտը տրամադրել է բացատրություններ, որոնց արդյունքներին անդրադարձ կկատարվի հաջորդ հաշվեքննությունների ընթացքում։ 
  5.1.2 Պայմանագիր 2-ի 3.1 կետի համաձայն ԳՖԿ-ին վճարումներն իրականացվում են ԳՖԿ-ի կողմից ներկայացված հայտերի հիման վրա՝ դրանք Նախարարություն ներկայացնելուց հետո 5 աշխատանքային օրվա ընթացքում։ 
Նախարարությունը չի ապահովել 2023թ. ապրիլ և մայիս ամիսների հաշվետվությունների սահմանված ժամկետներում ներկայացումը, որի հետևանքով ներկայացված վարկի տոկոսադրույքի սուբսիդավորման հայտերը բավարարվել են ուշացումով:
  Առկա է անհամապատասխանություն Պայմանագիր 2-ի 3.1 կետի պահանջների հետ:
Հաշվեքննության օբյեկտի արձագանքը. «Ֆինանսական կառույցներին սուբսիդավորման գումարները ԳՖԿ կողմից ֆինանսավորվել են ուշացումով, քանի որ նախարարությունից  ֆինանսավորումներն ուշ են բացվել, կապված այն հանգանամանքի հետ, որ փաստացի սուբսիդավորման գումարները գերազանցել են պլանավորված չափը և այդ պատճառով բյուջեում գումարները չեն բավականացրել ու անհրաժեշտություն է առաջացել կատարել համապատասխան վերաբաշխումներ: Տեխնիկական ընթացակարգերով պայմանավորված՝ ԳՖԿ-ի կողմից ներկայացված 2023թ. ապրիլ և մայիս ամիսների  սուբսիդավորման հայտերը բավարարվել են ուշացումով։
Հաշվեքննողների մեկնաբանությունը. Հաշվեքննության օբյեկտը տրամադրել է բացատրություններ, որոնք հաշվեքննողների կողմից անընդունելի են, քանի որ Նախարարության տվյալ ծախսային միջոցառման գծով 2023թ.-ին նոր վարկեր չեն տրամադրվել, իրականացվել են միայն նախկինում տրամադրված վարկերի տոկոսագումարների փոխհատուցումը։ Նշված պայմաններում անընդունելի են պետական բյուջեում գումարների առկայության բացակայությունը, վերաբաշխումների անհրաժեշտությունը և տեխնիկական ընթացակարգերով պայմանավորված սուբսիդավորման հայտերի ուշացումով բավարարումը։  
5.2 Նախարարության (1022-12004) «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» ծախսային միջոցառման շրջանակում.
5.2.1 Փաստացի կատարված ծախսերի վերաբերյալ ամսական կտրվածքով հաշվետվությունը ԳՖԿ-ն, համաձայն Նախարարության և ԳՖԿ-ի միջև կնքված թիվ 28-23 սուբսիդիայի հատկացման պայմանագրի (այսուհետ՝ Պայմանագիր 2) 2.4.5 կետի պահանջների, պարտավոր է ներկայացնել մինչև հաշվետու ամսվան հաջորդող ամսվա 10-ը՝ Պայմանագիր 1-ի թիվ 3 հավելվածով սահմանված ձևաչափով։ Նախարարությունը չի ապահովել ԳՖԿ-ի կողմից 2023թ. ապրիլ և հունիս ամիսների հաշվետվությունների սահմանված ժամկետներում ներկայացումը:
  Առկա է անհամապատասխանություն Պայմանագիր 2-ի 2.4.5 կետի պահանջների հետ:
Հաշվեքննության օբյեկտի արձագանքը. «ԳՖԿ կողմից հաշվետվությունները ներկայացվել են սահմանված ժամկետից 1-2 օր ուշացումով, քանի որ հաշվետվությունները կազմվում  և ամփոփվում են ֆինանսական կառույցների կողմից ներկայացված հաշվետվությունների հիման վրա, որոնք վերջիններս ներկայացնում են մինչև հաշվետու ամսվան հաջորդող ամսվա 5-րդ աշխատանքային օրը ներառյալ: Պարբերաբար ֆինանսական կառույցների կողմից ներկայացված հաշվետվություններում առկա են լինում անճշտություններ և անհամապատասխանություններ, որոնց շտկումը պահանջում է լրացուցիչ ժամանակ: Ֆինանսական կառույցների կողմից հաշվետվությունների թերություններով ներկայացման խնդրի լուծման ուղղությամբ տարվում են աշխատանքներ:»
Հաշվեքննողների մեկնաբանությունը. Հաշվեքննության օբյեկտը տրամադրել է բացատրություններ, որոնց արդյունքներին անդրադարձ կկատարվի հաջորդ հաշվեքննությունների ընթացքում։ 
5.2.2 Պայմանագիր 1-ի 3.1 կետի համաձայն ԳՖԿ-ին վճարումներն իրականացվում են ԳՖԿ-ի կողմից ներկայացված հայտերի հիման վրա՝ դրանք Նախարարություն ներկայացնելուց հետո 5 աշխատանքային օրվա ընթացքում, իսկ Պայմանագրի 2.4.3 կետի համաձայն ԳՖԿ-ն պարտավոր է բավարարել ՖԿ-ների կողմից ներկայացված վարկի տոկոսադրույքի սուբսիդավորման հայտերը` դրանք ստանալուց հետո 10 աշխատանքային օրվա ընթացքում։
  30.06.2023թ. դրությամբ Նախարարության կողմից ԳՖԿ-ին չի վճարվել և ԳՖԿ-ի կողմից չի բավարարվել ապրիլ ամսվա համար «Ամերիաբանկ» ՓԲԸ-ի կողմից ներկայացված վարկի տոկոսադրույքի սուբսիդավորման հայտից 18,284.77 հազ. դրամ, ինչպես նաև 2023թ. մայիս ամսվա համար ՖԿ-ի կողմից ներկայացված հայտերը՝ 318,259.16 հազ. դրամ գումարի չափով: Հարկ է նշել, որ նշված ծախսային միջոցառման շրջանակներում վեց ամսվա պլանավորված և ֆինանսավորված գումարը  Նախարարությունն ամբողջությամբ վճարել է ԳՖԿ-ին:
  Առկա են անհամապատասխանություններ Պայմանագիր 1-ի 2.4.3 և 3.1 կետերի պահանջների հետ:
Հաշվեքննության օբյեկտի արձագանքը. «Ֆինանսական կառույցներին սուբսիդավորման գումարները ԳՖԿ կողմից ֆինանսավորվել են ուշացումով, քանի որ նախարարությունից  ֆինանսավորումներն ուշ են բացվել, կապված այն հանգանամանքի հետ, որ փաստացի սուբսիդավորման գումարները գերազանցել են պլանավորված չափը և այդ պատճառով բյուջեում գումարները չեն բավականացրել ու անհրաժեշտություն է առաջացել կատարել համապատասխան վերաբաշխումներ:»
Հաշվեքննողների մեկնաբանությունը. Հաշվեքննության օբյեկտը տրամադրել է բացատրություններ, որոնց արդյունքներին անդրադարձ կկատարվի հաջորդ հաշվեքննությունների ընթացքում։ 
5.2.3 Համաձայն ՀՀ կառավարության 2019 թվականի փետրվարի 28-ի «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագիրը հաստատելու մասին» թիվ 201-Լ որոշման (այսուհետ Որոշում 1) հավելվածի 36-րդ կետի՝ «ԳՖԿ-ն յուրաքանչյուր ամիսը մեկ՝ ամսվան հաջորդող 10 աշխատանքային օրվա ընթացքում ամփոփ հաշվետվություն է ներկայացնում ՀՀ ֆինանսների նախարարություն, Նախարարություն, ՀՀ կենտրոնական բանկ և ՀՀ վարչապետի աշխատակազմ՝ համաձայն թիվ 2 ձևի:»: ԳՖԿ-ի կողմից կազմված և ներկայացված 2023թ. վեց ամիսների հաշվետվությունների թվով 10 վարկերի տոկոսադրույքների «Փաստացի սուբսիդավորված գումար (աճողական)» սյունակում «Ինեկոբանկ» ՓԲԸ-ի, «Հայբիզնեսբանկ» ՓԲԸ-ի, «Քարդ ԱգրոԿրեդիտ ՈՒՎԿ» ՓԲԸ-ի և «Արարատբանկ» ԲԲԸ-ի կողմից հայտերով ներկայացված և ԳՖԿ-ի կողմից սուբսիդավորված գումարաչափերը պակաս են արտացոլվել 1,020.12 հազ. դրամով: Միաժամանակ,  թվով 13 վարկի դեպքում, որոնք չեն սուբսիդավորվել, նույն ցուցանիշներն աճել են 1,020.12 հազ. դրամով:
 Առկա է անհամապատասխանություն Որոշում 1-ի հավելվածի 36-րդ կետի հետ։ 
Նույնաբովանդակ անհամապատասխանություն արձանագրվել էր Նախարարության 2023 թվականի պետական բյուջեի երեք ամիսների կատարման հաշվեքննության ընթացիկ եզրակացությամբ։ Տվյալ ընթացիկ եզրակացության վերաբերյալ Նախարարության 2023 թվականի օգոստոսի 29-ի թիվ 01/16573-2023 գրությամբ տրամադրված հիմնավորումներով պարզաբանումներ չեն տրվել։
Հաշվեքննության օբյեկտի արձագանքը. «Մասնակից ֆինանսական կառույցների կողմից ներկայացված աճողական հաշվետվություններում (պայմանագրի հավելված 1) եղել են տեխնիկական վրիպակներ և անճշտություններ, որոնք սակայն ճշգրիտ են արտացոլված «Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույքների սուբսիդավորման» ծրագրի բյուջետային ծախսերի և բյուջետային պարտքերի մասին հաշվետվությունում (հավելված 3): Թվարկված անճշտությունները ուղղվել են 3-րդ եռամսյակի հաշվետվության մեջ:»
Հաշվեքննողների մեկնաբանությունը. Հաշվեքննության օբյեկտը տրամադրել է բացատրություններ, որոնց անդրադարձ կկատարվի հաջորդ հաշվեքննությունների ընթացքում։
5.3 Նախարարության (1059-12002) «Հայաստանի Հանրապետությունում աշնանացան ցորենի արտադրության խթանման նպատակով փոխհատուցման տրամադրում» ծախսային միջոցառման հաշվեքննությամբ պարզվել է, որ 2023թ. պետական բյուջեի վեց ամիսների 2,708,009.87 հազ. դրամի (դրամարկղային ծախս) փոխհատուցումը տրամադրվել է ՀՀ 8 մարզերի թվով 30 համայնքների 334 բնակավայրերի 13411 շահառուներին[footnoteRef:1] (ցանքատարածությունների ընդհանուր մակերեսը՝ 32,801.2 հա)։ Շահառուներին՝ հավաստագրված սերմերով 8,255.6 հա ցանքատարածությունների դիմաց փոխհատուցումը կազմել է 990,670.45 հազ. դրամ (յուրաքանչյուր հա-ի համար՝ 120.0 հազ. դրամ), իսկ չհավաստագրված սերմերով 24,545.6 հա ցանքատարածությունների դիմաց փոխհատուցումը՝ 1,718,194.22 հազ. դրամ (յուրաքանչյուր հա-ի համար՝ 70.0 հազ. դրամ)։ [1:  Հաշվեքննության օբյեկտի կողմից ներկայացված տեղեկատվությամբ թվով 155 շահառուների տարբերությունը (13566 – 13411) պայմանավորված է 2023թ. առաջին և երկրորդ եռամսյակներում կոնկրետ շահառուների փոխհատուցումների (ըստ հավաստագրված և չհավաստագրված սերմերով) տողերի կրկնությամբ։  ] 

Նախարարության (1059-12002) «Հայաստանի Հանրապետությունում աշնանացան ցորենի արտադրության խթանման նպատակով փոխհատուցման տրամադրում» ծախսային միջոցառման հաշվեքննությամբ Նախարարությունից ստացված տեղեկատվության և Շտեմարանի տվյալների համադրմամբ պարզվել է որ.
5.3.1 ՀՀ կառավարության 2022 թվականի օգոստոսի 11-ի «Հայաստանի Հանրապետությունում աշնանացան ցորենի արտադրության խթանման 2022 թվականի պետական աջակցության ծրագիրը հաստատելու մասին» թիվ 1313-Լ որոշման (այսուհետ՝ Որոշում 2) հավելվածի առաջին գլխի 4-րդ կետի դրույթի «Ծրագրի շահառու կարող է հանդիսանալ մինչև 100 հա մակերեսով (բացառությամբ տնամերձ հողատարածքների) ցորենի ցանքատարածություններ մշակող տնտեսավարողը…։»
Բնակավայրային (տնամերձ) հողատարածքներում թվով 51 տնտեսավարողներին փոխատուցվել է 1,431.08 հազ. դրամ (ցանկը տրամադրվել է Նախարարությանը)։ 
Առկա է անհամապատասխանություն  Որոշում 2-ի հավելվածի առաջին գլխի  4-րդ կետի դրույթի հետ։
5.3.2 Հաշվետու ժամանակաշրջանում Նախարարության կողմից տրամադրված շահառուների ցանքատարածությունների մակերեսները 150,8 հա-ով գերազանցել են Շտեմարանում իրավունքի պետական գրանցում ստացած  նույն ցանքատարածությունների փաստացի մակերեսները, որոնց համար թվով 135 շահառուներին ավելի վճարված փոխհատուցման գումարը կազմել է ընդամենը 13,123.16 հազ. դրամ (ցանկը տրամադրվել է Նախարարությանը)։
Առկա են անհամապատասխանություններ Որոշում 2-ի հավելվածի առաջին գլխի 7-րդ, 12-րդ, 20-րդ, 21-րդ  և 22-րդ կետերի դրույթների հետ։
Հաշվեքննության օբյեկտի արձագանքը. «Հաշվեքննիչ պալատի արձանագրության՝ անհամապատասխանությունների և խեղաթյուրմների 5-րդ կետի 5․1 և 5․2 ենթակետերի վերաբերյալ հայտնում եմ, որ  Ծրագրի 15-րդ կետով սահմանվում է՝ համայնքի ղեկավարը մոնիթորինգն իրականացնելուց հետո 10 աշխատանքային օրվա ընթացքում ամփոփում է իր կողմից իրականացված մոնիթորինգի արդյունքները և մոնիթորինգի դրական եզրակացությամբ շահառուների վերաբերյալ տեղեկատվությունը ներկայացնում է նախարարություն՝ նախարարության կողմից մշակված ու հաստատված և մինչև 2022 թվականի սեպտեմբերի 1-ը համայնքին և մարզպետարանին տրամադրված ձևաչափով։ Կից ներկայացվում է նաև յուրաքանչյուր շահառուի մոտ իրականացված մոնիթորինգի արձանագրությունը, որտեղ առկա է տեղեկատվություն յուրաքանչյուր շահառուի կողմից աշնանացան ցորենի հավաստագրված կամ չհավաստագրված սերմով իրականացված ցանքի, հողակտրոների քանակի, անշարժ գույքերի կադաստրային ծածկագրերի և համայնքի կամ վարչական բնակավայրի ղեկավարի կողմից տրված տեղեկանքների, ինչպես նաև կատարված ցանքի փաստացի մակերեսի վերաբերյալ։ Նախարարությունը Ծրագրի 18-րդ կետով սահմանված կարգով ամփոփում է համայնքի ղեկավար կողմից ներկայացված տեղեկատվությունը և մոնիթորինգի արձանագրությունները՝ դրանք ստանալուց հետո՝ 20 աշխատանքային օրվա ընթացքում,  և փոխհատուցման համար նախատեսված գումարները փոխանցում համայնքների հաշվեհամարներին։  ՀՀ համայնքների կողմից նախարարություն է ներկայացվել տեղեկատվություն հաստատված համայնքի ղեկավարի ստորագրությամբ և կնիքով։ Համայնքների ղեկավարների կողմից հաստատված տեղեկատվությունը փաստվել է վերջիններիս կողմից սահմանված կարգով իրականացված մոնիթորինգի արձանագրությամբ (յուրաքանչյուր շահառուի մոտ անհատապես)։ Միևնույն ժամանակ ծրագրով ՀՀ էկոնոմիկայի նախարարությունը գործառութային այլ պարտականություներ չունի, իսկ Ծրագրի 16-րդ կետով մոնիթորինգի գործառույթ վերապահված է նաև ՀՀ մարզպետարաններին։ Վերջիններիս կողմից ծրագրի 17-րդ կետով սահմանված ժամկետում ամփոփվել և ՀՀ էկոնոմիկայի նախարարություն է ներկայացվել իրականացված ընտրանքային մոնիթորինգի արդյունքները և տեղեկատվություն պարունակող ձևաչափը, որի համաձայն խախտումներ և անհամապատասխանություններ չեն արձանագրվել։
ՀՀ էկոնոմիկայի նախարարության կողմից համապատասխան գրությամբ ՀՀ հաշվեքննիչ պալատի՝ անհամապատասխանության վերաբերյալ կազմված արձանագրությունը ներկայացվելու է ՀՀ տարածքային կառավարման և ենթակառուցվածքների նախարարություն՝ համայնքապետարաններից համապատասխան պարզաբանում ստանալու նպատակով, քանի որ Ծրագրի 15-րդ կետով աշնանացան ցորենի ցանք իրականացրած շահառուների վերաբերյալ տեղեկատվություն ներկայացնելու գործառույթը վերապահված է ՀՀ համայնքներին։»
Հաշվեքննողների մեկնաբանությունը. Հաշվեքննության օբյեկտն, ըստ էության, առարկություններ չի ներկայացրել։ Տրամադրված բացատրությունները հաշվեքննողները չեն ընդունում, քանի որ համաձայն Որոշում 2-ով սահմանված, ինչպես նաև  Նախարարության և համայնքների միջև կնքված «Պետական աջակցության գումարի տրամադրման վերաբերյալ» պայմանագրերի 2.2-ի կետի դրույթների պարտավոր էր ուսումնասիրել և ամփոփել համայնքների ղեկավարների տրամադրված տեղեկությունները, համատարած մոնիթորինգի արդյունքները, ՀՀ մարզպետարանների կողմից  իրականացված ընտրանքային մոնիթորինգի արձանագրությունները սահմանված 20-օրյա ժամկետում՝ փոխհատուցման համար նախատեսված գումարները համայնքների հաշվեհամարներին փոխանցելուց առաջ։
Նախարարության պատասխանատու կառուցվածքային ստորաբաժանման (Նախարարության գյուղատնտեսական ծրագրերի իրականացման վարչություն) կողմից կատարողական փաստաթղթերի (զեկուցագրերի) հիման վրա համայնքների հաշվեհամարներին են փոխանցել ինչպես նշված ծախսային միջոցառման շահառուների, այնպես էլ ս/թ օգոստոս-սեպտեմբեր ամիսներին նաև 2023թ. պետական բյուջեի (1059-11009) «Հայաստանի Հանրապետությունում աշնանացան ցորենի ցանքատարածությունների մոնիթորինգի իրականացմանն աջակցություն» ծախսային միջոցառման /463500 «Այլ ընթացիկ դրամաշնորհներ համայնքներին» հոդված/ գծով համայնքների կողմից իրականացված մոնիթորինգի համար նախատեսված գումարները։ 
Հաշվեքննողները հարկ են համարում արձանագրել, որ նշված ծախսային միջոցառման պետական բյուջեի կատարումն իրականացնում է Նախարարությունը, վերջինս հանդիսանում է բյուջետային հատկացումների միաժամանակ գլխավոր (ԲԳԿ) և ստորադաս (ԲՍԿ) կարգադրիչ։  
5.4 Նախարարության (1187-12002) «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում» ծախսային միջոցառման հաշվեքննությամբ պարզվել է, որ փաստացի կատարված ծախսերի վերաբերյալ ամսական կտրվածքով հաշվետվությունը ԳՖԿ-ն, համաձայն Նախարարության և ԳՖԿ-ի միջև կնքված թիվ 05-23 սուբսիդիայի հատկացման պայմանագրի (այսուհետ՝ Պայմանագիր 3) 2.4.3 կետի պահանջների, պարտավոր էր ներկայացնել հաշվետվություններ ամսական կտրվածքով հաշվետու ամսին հաջորդող ամսվա մինչև 10-ը՝ համաձայն  հավելվածի 1-ի։ 
Նախարարությունը չի ապահովել ԳՖԿ-ի կողմից 2023թ. հունվար - հունիս ամիսների հաշվետվությունների սահմանված ժամկետներում ներկայացումը:
  Առկա են անհամապատասխանություններ Պայմանագիր 3-ի 2.4.3 կետի պահանջների հետ:
Հաշվեքննության օբյեկտի արձագանքը. «ԳՖԿ կողմից հաշվետվությունները ներկայացվել են սահմանված ժամկետից 1-2 օր ուշացումով, քանի որ հաշվետվությունները կազմվում  և ամփոփվում են ֆինանսական կառույցների կողմից ներկայացված հաշվետվությունների հիման վրա, որոնք վերջիններս ներկայացնում են մինչև հաշվետու ամսվան հաջորդող ամսվա 5-րդ աշխատանքային օրը ներառյալ: Պարբերաբար ֆինանսական կառույցների կողմից ներկայացված հաշվետվություններում առկա են լինում անճշտություններ և անհամապատասխանություններ, որոնց շտկումը պահանջում է լրացուցիչ ժամանակ: Ֆինանսական կառույցների կողմից հաշվետվությունների թերություններով ներկայացման խնդրի լուծման ուղղությամբ տարվում են աշխատանքներ:»
Հաշվեքննողների մեկնաբանությունը. Հաշվեքննության օբյեկտը տրամադրել է բացատրություններ, որոնց արդյունքներին անդրադարձ կկատարվի հաջորդ հաշվեքննությունների ընթացքում։ 
5.5 Նախարարության (1187-12004) «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» ծախսային միջոցառման հաշվեքննությամբ պարզվել է, որ համաձայն ՀՀ կառավարության 2018 թվականի հուլիսի 19-ի «ՀՀ–ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» թիվ 893-Լ որոշման (այսուհետ՝ Որոշում 3) 40-րդ կետի 2-րդ ենթակետի՝ տրամադրվող լիզինգների առավելագույն տոկոսադրույք չի սահմանվում։ Սուբսիդավորվում է ՀՀ դրամով տրամադրված լիզինգի 10, արտարժույթով տրամադրված լիզինգի՝ 6 տոկոսային կետը, իսկ ՀՀ կառավարության 2014 թվականի դեկտեմբերի 18-ի թիվ «ՀՀ սահմանամերձ համայնքների բնակավայրերին սոցիալական աջակցության տրամադրման նպատակով փոխհատուցման կարգը, ժամկետները, չափորոշիչները և աջակցություն ստացող սահմանամերձ բնակավայրերի ցանկը հաստատելու և ՀՀ կառավարության 2013 թվականի մարտի 21-ի թիվ 271 որոշման մեջ փոփոխություն կատարելու մասին» թիվ 1444-Ն որոշմամբ հաստատված սոցիալական աջակցություն ստացող սահմանամերձ համայնքների բնակավայրերի տարածքներում գործունեություն իրականացնող տնտեսավարողների համար ՀՀ դրամով տրամադրված լիզինգի 12, իսկ արտարժույթով տրամադրված լիզինգի՝ 7 տոկոսային կետը, եթե ձեռք բերվող սարքավորումները շահագործվելու են նույն վայրերում։ «Արմսվիսբանկ» ՓԲԸ-ի կողմից 15.03.2023թ.-ին «ԱՊԽԵՍ ՍԿԻ» ՍՊԸ-ին (ՀՀ Կոտայքի մարզ,  քաղաք Չարենցավան) տրամադրվել է 76,440.00 հազ. դրամի լիզինգ, որի սուբսիդավորվող տոկոսային կետն ըստ ՖԿ-ի կողմից ներկայացված հաշվետվության կազմում է 13 տոկոս:
Առկա է անհամապատասխանություն Որոշում 3-ի 40-րդ կետի 2-րդ ենթակետի պահանջների հետ։ 
Հաշվեքննության օբյեկտի արձագանքը. ««Արմսվիսբանկ» ՓԲԸ-ի կողմից ներկայացված հաշվետվության մեջ պայմանագրի կնքման ամսաթիվը սխալ է նշվել, որը ուղղվել է: Կից «Արմսվիսբանկ» ՓԲԸ-ի գրությունը և պայմանագրի պատճենը:»
Հաշվեքննողների մեկնաբանությունը. Հաշվեքննության օբյեկտը տրամադրել է բացատրություն։
5.6 Նախարարությունում առկա չէ ներքին աուդիտի ստորաբաժանում և չի իրականացվել 2022թ. պետական բյուջեի տարեկան ներքին աուդիտ, այդ թվում՝ հրավիրված անձանց միջոցով։ 
Առկա է անհամապատասխանություն «Ներքին աուդիտի մասին» ՀՀ օրենքի 5-րդ հոդվածի 2-րդ և 3-րդ մասերի դրույթների հետ։ 
Հաշվեքննության օբյեկտի արձագանքը. «Համաձայն  «Գնումների մասին» օրենքի 15-րդ հոդվածի 6-րդ կետի պահանջի` հայտարարվել է ՀՀ ԷՆԱՃԾՁԲ-22-23/142» ծածկագրով  2022 թվականի հաշվետու տարվա ներքին աուդիտ ծառայության մրցույթը, սակայն ֆինանսական միջոցներ չեն նախատեսվել, հիմք ընդունելով այն հանգամանքը, որ «ՀՀ ԷՆ-ԷԱՃԾՁԲ-22/32-1» ծածկագրով Պետության կարիքների համար ծառայության մատուցման պետական գնման պայմանագրի շրջանակներում իրականացված 2019թ., 2020թ., 2021թ. «Ներքին աուդիտի» արդյունքներից ելնելով անհրաժեշտություն է առաջացել փոփոխել «Գնումների մասին» օրենքի 15-րդ հոդվածի 6-րդ կետի պահանջներով հայտարարված` «ՀՀ ԷՆԱՃԾՁԲ-22-23/142» ծածկագրով  մրցույթի շրջանակներում 2022 թվականի հաշվետու տարվա համար նախատեսված «ներքին աուդիտի» ծառայության գնման առարկայի պահանջը, ինչպես նաև տեխնիկական բնութագիրը: «Ներքին աուդիտի մասին»  օրենքի 10-րդ հոդվածի 1-ին մասի՝ ներքին աուդիտի պլանավորումը կատարվում է ռիսկերի գնահատման հիման վրա, ներքին աուդիտն իրականացվում է ներքին աուդիտի երեք տարվա ռազմավարական և տարեկան ծրագրերի հիման վրա, որոնք մշակում է ներքին աուդիտի ստորաբաժանումը: 2022-2023 թթ. հաշվետու տարիների համար «ներքին աուդիտի» ծառայության գնման առարկայի պահանջը` տեխնիկական բնութագիրը շրջանառվում է և մասնագիտական խմբի անդամների կողմից` հաստատման փուլում է:
Հաշվեքննողների մեկնաբանությունը. Հաշվեքննության օբյեկտը տրամադրել է բացատրություններ, որոնց արդյունքներին անդրադարձ կկատարվի հաջորդ հաշվեքննությունների ընթացքում։ 



















6.  ԽԵՂԱԹՅՈՒՐՈՒՄՆԵՐԻ  ՎԵՐԱԲԵՐՅԱԼ   ԳՐԱՌՈՒՄՆԵՐ
6.1 Սույն ընթացիկ եզրակացության 5.3.2 կետում արձանագրված անհամապատասխանությունը հանգեցրել է հաշվետվությունում 13,123.16 հազ. դրամի խեղաթյուրման։
Հաշվեքննության օբյեկտի արձագանքը. Տես՝ սույն ընթացիկ եզրակացության 5.3.2 կետում ներկայացված բացատրությունները։

Հաշվեքննողների մեկնաբանությունը. Տես՝ սույն ընթացիկ եզրակացության 5.3.2 կետում ներկայացված հաշվեքննողների մեկնաբանությունները։



























7.  ԱՅԼ ՓԱՍՏԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
7.1 Նախարարության (1059-12002) «Հայաստանի Հանրապետությունում աշնանացան ցորենի արտադրության խթանման նպատակով փոխհատուցման տրամադրում» ծախսային միջոցառման հաշվեքննությամբ պարզվել է, որ թվով 7276 տնտեսվարողներին հավաստագրված սերմերով 5,891.6 հա և չհավաստագրված սերմերով 15,433.5 հա ցանքատարածությունների համար (ընդամենը՝ 21,325.1 հա) փոխհատուցված 1,781,404.38 հազ. դրամի հիմնավորվածությունը հնարավոր չէ գնահատել, քանի որ տարբեր պատճառներով (համայնքների կողմից ներկայացված տեղեկանքներում հողամասերի կադաստրային ծածկագրերի բացակայություն, սեփականության կամ այլ իրավունքի վկայականների համարների անճշտություններ, մեկ շահառուի ցանքատարածությունների մակերեսների մասին տրամադրված տեղեկատվության անհամապատասխանություններ և այլն) ցանքատարածության մակերեսների մասին տեղեկատվությունը չի նույնականացվում Շտեմարանի տվյալների հետ (ցանկը տրամադրվել է Նախարարությանը)։
Հաշվեքննության օբյեկտի արձագանքը. «Ծրագրի 10-րդ կետի 2-րդ ենթակետով սահմանվում է, որ Շահառուները Ծրագրին մասնակցելու համար դիմումին կից ներկայացնում են  անշարժ գույքի (հողամասի) նկատմամբ սեփականության իրավունքը հավաստող պետական գրանցման վկայականի (վկայականների) պատճենը (պատճենները), պայմանագրային հիմունքներով վարձակալության (ենթավարձակալության) կամ օգտագործման դեպքում՝ նաև նոտարական կարգով վավերացված այդ պայմանագրի (պայմանագրերի) պատճենը (պատճենները), կամ համայնքի կամ բնակավայրի վարչական ղեկավարի կողմից տրված տեղեկանքը՝ հողամասը շահառուի կողմից փաստացի օգտագործվելու վերաբերյալ (տեղեկանքում պարտադիր նշվում է շահառուի կողմից հողամասի փաստացի օգտագործման պատճառների վերաբերյալ տեղեկատվություն), իսկ վերոնշյալ տեղեկատվության և յուրաքանչյուր շահառուի մոտ իրականացված մոնիթորիգի արձանագրության հիման վրա, որտեղ առկա է տեղեկատվություն շահառուի կողմից իրականացված ցանքի մակերեսի, հողակտորների քանկի, անշարժ գույքի կադաստրային ծածկագրերի, համայնքի կամ բնակավայրի վարչական ղեկավարի կողմից տրված տեղեկանքների, ինչպես նաև հավաստագրված և չհավաստագրված սերմերի մասին՝ աշնանացան ցորենի ցանք իրականացրած շահառուների վերաբերյալ ձևավորված տեղեկատվությունը համայնքների ղեկավարների կողմից հաստատված ձևաչափով ներկայացվել է ՀՀ էկոնոմիկայի նախարարություն։
Ծրագրի 13-րդ կետով սահմանված կարգով համայնքի ղեկավարը 2 աշխատանքային օրվա ընթացքում մարզպետարան է ներկայացնում ծրագրի 12-րդ կետում նշված դիմումի և փաստաթղթերի (առկայության դեպքում) պատճենները, իսկ մարզպետարանը վերոնշյալ տեղեկատվության հիման վրա ծրագրի 16-րդ կետով սահմանված կարգով և ժամկետներում իրականացնում է ընտրանքային մոնիթորինգ։ ՀՀ մարզպետարանների կողմից իրականացվել է ծրագրի 16-րդ կետով սահմանված ընտրանքային մոնիթորինգները և  ծրագրի 17-րդ կետով սահմանված կարգով ՀՀ էկոնոմիկայի նախարարություն է  ներկայացվել իրականացված ընտրանքային մոնիթորինգի արդյունքները և տեղեկատվություն պարունակող ձևաչափը, որի համաձայն խախտումներ և անհամապատասխանություններ չեն արձանագրվել։ ՀՀ էկոնոմիկայի նախարարության կողմից համապատասխան գրությամբ ՀՀ հաշվեքննիչ պալատի՝ անհամապատասխանության վերաբերյալ կազմված արձանագրությունը ներկայացվելու է ՀՀ տարածքային կառավարման և ենթակառուցվածքների նախարարություն՝ համայնքապետարաններից համապատասխան պարզաբանում ստանալու նպատակով, քանի որ Ծրագրի 9-րդ կետով սահմանված է ծրագրին մասնակից դառնալու դիմումին կից շահառուների կողմից համայնքապետարան ներկայացվող փաստաթղթերի ցանկը։»
Հաշվեքննողների մեկնաբանությունը. Թվով 7276 տնտեսվարողներին փոխհատուցված 1,781,404.38 հազ. դրամի վերաբերյալ Նախարարության տրամադրած տեղեկատվության նույնականացման բացակայությունը կարող է առաջացնել հնարավոր անհամապատասխանություններ՝ հանգեցնելով հաշվետվությունում խեղաթուրման ռիսկի։





















8. ՀԵՏՀՍԿՈՂԱԿԱՆ ԳՈՐԾԸՆԹԱՑՆԵՐ 
ՀԱՇՎԵՔՆՆԻՉ ՊԱԼԱՏԻ ԿՈՂՄԻՑ ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆՈՒՄ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԵՐԵՔ ԱՄԻՆԵՐԻ ԿԱՏԱՐՄԱՆ ՀԱՇՎԵՔՆՆՈՒԹՅԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ ԸՆԹԱՑԻԿ ԵԶՐԱԿԱՑՈՒԹՅՈՒՆՈՒՄ ԱՐՁԱՆԱԳՐՎԱԾ ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ, ԽԵՂԱԹՅՈՒՐՈՒՄՆԵՐԻ ՎԵՐԱՑՄԱՆ, ԱՌԱՋԱՐԿՈՒԹՅՈՒՆՆԵՐԻ ԻՐԱԿԱՆԱՑՄԱՆ ԵՎ ԸՆԹԱՑԻԿ ԵԶՐԱԿԱՑՈՒԹՅԱՆԸ ՎԵՐԱԲԵՐՈՂ ԱՅԼ ԳՐԱՎՈՐ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ՁԵՎԱՉԱՓ
	Թիվ
	Արձանագրված անհամապատասխանություններ                /խեղաթյուրումներ, այլ փաստեր/,
ներկայացված առաջարկություններ
	Ընդունելի է
Ընդունելի չէ
	Կատարված է
/Ընթացքում է
	Հիմնավորումներ
(Նախարարության 2023թ. օգոստոսի 29-ի 
թիվ  01/16573-2023 և  2023թ. հոկտեմբերի 23-ի 
թիվ  01/20139-2023 գրություններ) 

	1
	2
	3
	4
	5

	1
	(1022-12004) «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» ծախսային միջոցառման գծով որևէ իրավական նորմով չեն կարգավորվում Նախարարության «Գյուղական տարածքների տնտեսական զարգացման» ԾԻԳ պետական հիմնարկի «Գյուղական ֆինանսական կառույց»-ի և ֆինանսական կառույցների միջև հայտը  սահմանված ժամկետից ուշացումով ներկայացնելու դեպքում տվյալ պահին չընդունելու և հետագայում նույն հայտը ներկայացնելու դեպքում ընդունելու հետ կապված հարաբերությունները։
	Ընդունելի է

	Ընթացքում է
	Հաշվեքննության օբյեկտի արձագանքը. ԳՖԿ-ի և ՖԿ-ի միջև կնքված պայմանագրում կներառվի նոր դրույթ, որով կսահմանվի, որ ՖԿ-ի կողմից ԳՖԿ-ին սահմանված ժամկետից ուշացումով ներկայացված հայտերը կընդունվեն համապատասխան նշագրումով և կներկայացվեն ֆինանսավորման հաջորդ ամսվա ընթացքում։ Նախարարության և ԳՖԿ-ի, ինչպես նաև ԳՖԿ-ի և ՖԿ-ների միջև կնքված պայմանագրերում կներառվի նոր դրույթներ, որոնցով կսահմանվեն, որ տվյալ ծրագրի գծով գումարների բացակայության դեպքում գումարները կվճարվեն դրանց առկայության դեպքում՝ փոփոխված ժամկետներով։
Հաշվեքննողների մեկնաբանություն.
 Նույնաբովանդակ անհամապատասխանություն արձանագրվել է Նախարարության 2023 թվականի պետական բյուջեի վեց ամիսների կատարման հաշվեքննության ընթացիկ եզրակացությամբ։

	2
	Փաստացի կատարված ծախսերի վերաբերյալ ամսական կտրվածքով հաշվետվությունները, համաձայն Նախարարության և ԳՖԿ-ի միջև կնքված պայմանագրի (այսուհետ՝ Պայմանագիր) պահանջների, ՖԿ-ները և ԳՖԿ-ն ներկայացնում են սահմանված ժամկետների ուշացումներով։
	Ընդունելի է

	Ընթացքում է
	Հաշվեքննության օբյեկտի արձագանքը. 
ԳՖԿ-ի և ՖԿ-ի միջև կնքված պայմանագրում կներառվի նոր դրույթ, որով կսահմանվի, որ ՖԿ-ի կողմից ԳՖԿ-ին սահմանված ժամկետից ուշացումով ներկայացված հայտերը կընդունվեն համապատասխան նշագրումով և կներկայացվեն ֆինանսավորման հաջորդ ամսվա ընթացքում։ 
Նախարարության և ԳՖԿ-ի, ինչպես նաև ԳՖԿ-ի և ՖԿ-ների միջև կնքված պայմանագրերում կներառվի նոր դրույթներ, որոնցով կսահմանվեն, որ տվյալ ծրագրի գծով գումարների բացակայության դեպքում գումարները կվճարվեն դրանց առկայության դեպքում՝ փոփոխված ժամկետներով։



Հաշվեքննողների մեկնաբանություն.
 Նույնաբովանդակ անհամապատասխանություն արձանագրվել է Նախարարության 2023 թվականի պետական բյուջեի վեց ամիսների կատարման հաշվեքննության ընթացիկ եզրակացությամբ։

	Փաստացի կատարված ծախսերի վերաբերյալ ամսական կտրվածքով հաշվետվությունը ԳՖԿ-ն, համաձայն Պայմանագրի 2.4.5 կետի պահանջների, պարտավոր է ներկայացնել մինչև հաշվետու ամսվան հաջորդող ամսվա 10-ը՝ համաձայն Պայմանագրի թիվ 3 հավելվածի։ ԳՖԿ-ի կողմից 2022թ․ դեկտեմբեր և 2023թ․ փետրվար ամսվա հաշվետվությունները ներկայացվել են սահմանված ժամկետների ուշացումներով: Առկա է անհամապատասխանություն Պայմանագրի 2.4.5 կետի պահանջների հետ:
	Ընդունելի է

	Ընթացքում է
	Հաշվեքննության օբյեկտի արձագանքը. Հարկ է նշվել, որ երբեմն ՖԿ-ներն աշխատանքային ծանրաբեռնվածությունից ելնելով ԳՖԿ-ին հաշվետվությունները ներկայացնում են ժամկետների ուշացումներով և ոչ ճիշտ լրացված, ինչը պահանջում է լրացուցիչ ժամանակ դրանք ուղղելու և ԳՖԿ-ի կողմից Նախարարություն ներկայացնելու համար:   Միևնույն ժամանակ Կառավարության որոշմամբ ամրագրված է, որ ՖԿ-երը հաշվետվությունները ներկայացնում են մինչև հաջորդ ամսվա 5-րդ աշխատանքային օրը, իսկ ԳՖԿ-ի և Նախարարության միջև կնքված պայմանագրով ամրագրված է մինչև հաջորդ ամսվա 10-րդ օրը և երբեմն հաջոդ ամսվա 5-րդ աշխատանքային օրը կարող է լինել հաջորդ ամսվա 10-րդ օրը՝ կապված ոչ աշխատանքային օրերի հետ: Առկա է անամապատասխանություն Կառավարության որոշման  և ԳՖԿ-ի ու Նախարարության միջև կնքված պայմանագրում, որում առաջիկայում կկատարվի համապատասխան փոփոխություն: Սույն անհամապատասխանության վերաբերյալ նախարարության պարզաբանումը ներկայացվել է Էկոնոմիկայի նախարարի Հաշվեքննիչ պալատի նախագահին ուղղված 2023 թվականի հուլիսի 31-ի N 01/13611-2023  գրությամբ։
Հաշվեքննողների մեկնաբանություն. Նախարարության թիվ 01/13611-2023  գրությունը Պալատին 2023 թվականի հուլիսի 31-ին տրամադրմամբ խախտվել է «Հաշվեքննիչ պալատի մասին» ՀՀ օրենքի 35-րդ հոդվածի 3-րդ կետի դրույթը, համաձայն որի «Հաշվեքննության օբյեկտի ղեկավարը հաշվեքննության արձանագրությունը ստանալուն հաջորդող 10 օրվա ընթացքում համաձայնության դեպքում ստորագրում է այն կամ գրավոր ներկայացնում է առարկություններ և բացատրություններ»։ Արդյունքում,  Պալատի 2023 թվականի հուլիսի 27-ի թիվ 112-Ա որոշմամբ հաստատվել և սահմանված կարգով հրապարակվել է Նախարարությունում 2023 թվականի պետական բյուջեի երեք ամիսների կատարման հաշվեքննության արդյունքների վերաբերյալ ընթացիկ եզրակացությունը՝ առանց հաշվեքննության օբյեկտի արձագանքի։ Ինչ վերաբերվում է Նախարարության գրությամբ տրամադրված բացատրությանը, ապա հաշվեքննողները համարում են, որ ձեռնարկված ԳՖԿ-ի ու Նախարարության միջև կնքված պայմանագրում առաջիկայում կատարվելիք համապատասխան փոփոխություններն ընդունելի են, իսկ վերը հիշատակված նոր դրույթի ներառումն ընթացքում է։

	4
	 Համաձայն Կառավարության 2019 թվականի փետրվարի 28-ի թիվ 201-Լ որոշման հավելվածի 36-րդ կետի՝ «ԳՖԿ-ն յուրաքանչյուր ամիսը մեկ՝ ամսվան հաջորդող տասն աշխատանքային օրվա ընթացքում ամփոփ հաշվետվություն է ներկայացնում ՀՀ ֆինանսների նախարարություն, Նախարարություն, ՀՀ կենտրոնական բանկ և ՀՀ վարչապետի աշխատակազմ՝ համաձայն N 2 ձևի:»: ԳՖԿ-ի կողմից կազմված և ներկայացված 2023թ. փետրվար և մարտ ամիսների հաշվետվությունների թվով 6 վարկերի տոկոսադրույքների «Փաստացի սուբսիդավորված գումար (աճողական)» սյունակում «ՔԱՐԴ ԱգրոԿրեդիտ» ՈՒՎԿ ՓԲԸ-ի կողմից հայտերով ներկայացված և ԳՖԿ-ի կողմից սուբսիդավորված գումարաչափերը պակաս են արտացոլվել 626.32 հազ. դրամով:  Միաժամանակ,  թվով 7 մարված վարկի դեպքում, որոնք ունեն զրո մնացորդ և չեն սուբսիդավորվել, նույն ցուցանիշներն աճել են 626.32 հազ. դրամով: Առկա է անհամապատասխանություն ՀՀ կառավարության 2019թ. փետրվարի 28-ի թիվ 201-Լ որոշման հավելվածի 36-րդ կետի հետ։ Արձանագրված անհամապատասխանությամբ պայմանավորված համապատասխան ցուցանիշների՝ 626.32 հազ. դրամի հնարավոր խեղաթյուրման հանգամանքն ունի լրացուցիչ ուսումնասիրության և ճշգրտման կարիք։
	Ընդունելի է

	Ընթացքում է
	Հաշվեքննության օբյեկտի արձագանքը. ԳՖԿ-ի և ՖԿ-ի միջև կնքված պայմանագրում կներառվի նոր դրույթ, որով կսահմանվի, որ ՖԿ-ի կողմից տվյալ ամսվա համար նախատեսվող աճողական տոկոսադրույքի աճի չափից ավելի աճողական տոկոսադրույք հաշվարկելու դեպքում ՖԿ-ն ԳՖԿ-ին ներկայացվող հաշվետվություններին կից պետք է ներկայացնի լրացուցիչ տեղեկատվություն հաշվարկի ոչ համաչափ փոփոխության մասին՝ ներկայացնելով դրա պարզաբանումը և հիմնավորող փաստաթղթերը։»
Հաշվեքննողների մեկնաբանություն. 
Նույնաբովանդակ անհամապատասխանություն արձանագրվել է Նախարարության 2023 թվականի պետական բյուջեի վեց ամիսների կատարման հաշվեքննության ընթացիկ եզրակացությամբ։ Նշված խնդրին անդրադարձ կկատարվի ինն ամիսների հաշվեքննության ընթացքում։

	Առաջարկություններ

	1
	Միջոցներ ձեռնարկել ծախսային միջոցառումների գծով հատկացվող բյուջետային միջոցների օգտագործման օրինականության գնահատման համար Հաշվեքննիչ պալատի կողմից հայցված տեղեկատվության տրամադրման ուղղությամբ։
	Ընդունելի է
	Ընթացքում է
	Հաշվեքննության օբյեկտի արձագանքը. 
Էկոնոմիկայի նախարարության և ֆինանսական կազմակերպությունների միջև կնքվող պայմանագրի օրինակը, ինչպես նաև Հաշվեքննիչ պալատի կողմից պահանջվող տեղեկատվությունը գրությամբ ներկայացվել էր Արդարադատության նախարարությանը՝ ակնկալելով ստանալ հետևյալ հարցերի պատասխանները․
1. Արդյո՞ք Հաշվեքննիչ պալատի կողմից պահանջվող տեղեկատվությունը պարունակում է բանկային գաղտնիք,
2. Արդյո՞ք այդ տեղեկատվությունը ենթակա է այլ գերատեսչությունների տրամադրման։
  Ս․թ․ օգոստոսի 14-ին ստացվել է Արդարադատության նախարարության պատասխան գրությունը, համաձայն որի ՝ Ֆինանսական կազմակերպությունների կողմից Էկոնոմիկայի նախարարությանը տրամադրված տեղեկատվությունը հանդիսանում է բանկային գաղտնիք պարունակող տեղեկատվություն և սահմանված օրենսդրության համաձայն՝ երրորդ անձի, այդ թվում նաև Հաշվեքննիչ պալատին, փոխանցման ենթակա չէ, և այս մասով բացառություններ նախատեսված չեն։  Հետևաբար, Հաշվեքննիչ պալատի պահանջվող տեղեկատվության՝ Էկոնոմիկայի նախարարության կողմից տրամադրումը կհանգեցնի օրենքի խախտման։ Միաժամանակ տեղեկացնում ենք, որ քննարկումների արդյունքում մշակվել է համաձայնեցված ձևաչափ, որը Էկոնոմիկայի նախարարությունը կտրամադրի Հաշվեքննիչ պալատին։ Ինչպես նաև, Հաշվեքննիչ պալատին տրամադրվել է Ֆինանսական կազմակերպությունների կողմից ներկայացվելիք մոնիտորինգային հաշվետվության ձևաչափը, որը Որոշման 20-րդ կետին համապատասխան աուդիտորական կազմակերպությունների կողմից եզրակացություն ստանալուց հետո կփոխանցվի Հաշվեքննիչ պալատին։

Հաշվեքննողների մեկնաբանություն - Նույնաբովանդակ առաջարկություն ներկայացվել է նաև Նախարարության 2023 թվականի պետական բյուջեի վեց ամիսների կատարման հաշվեքննության ընթացիկ եզրակացությամբ։
Համաձայնեցված ձևաչափով տեղեկատվությունը Հաշվեքննիչ պալատը կհայցի ինն ամիսների հաշվեննության ընթացքում։

	Կանոնակարգել (1022-12004) «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» ծախսային միջոցառման շրջանակներում ՖԿ-ի կողմից ԳՖԿ-ին ներկայացվող հայտը սահմանված ժամկետից ուշացումով տրամադրելու դեպքում տվյալ պահին չընդունելու և հետագայում նույն հայտը ներկայացնելու դեպքում ընդունելու հետ կապված հարաբերությունները։
	Ընդունելի է
	Ընթացքում է
	Հաշվեքննության օբյեկտի արձագանքը. 
ԳՖԿ-ի և ՖԿ-ի միջև կնքված պայմանագրում կներառվի նոր դրույթ, որով կսահմանվի, որ ՖԿ-ի կողմից ԳՖԿ-ին սահմանված ժամկետից ուշացումով ներկայացված հայտերը կընդունվեն համապատասխան նշագրումով և կներկայացվեն ֆինանսավորման հաջորդ ամսվա ընթացքում։

Հաշվեքննողների մեկնաբանություն.
 Նույնաբովանդակ անհամապատասխանություն արձանագրվել է Նախարարության 2023 թվականի պետական բյուջեի վեց ամիսների կատարման հաշվեքննության ընթացիկ եզրակացությամբ։

	Սահմանել հսկողություն Նախարարության և ԳՖԿ-ի, ԳՖԿ-ի և ՖԿ-ների միջև կնքված պայմանագրերի պահանջներով սահմանված ժամկետների ուշացումների նկատմամբ։ 
	Ընդունելի է
	Ընթացքում է
	Հաշվեքննության օբյեկտի արձագանքը. 
Նախարարության և ԳՖԿ-ի, ինչպես նաև ԳՖԿ-ի և ՖԿ-ների միջև կնքված պայմանագրերում կներառվի նոր դրույթներ, որոնցով կսահմանվեն, որ տվյալ ծրագրի գծով գումարների բացակայության դեպքում գումարները կվճարվեն դրանց առկայության դեպքում՝ փոփոխված ժամկետներով։ 
 
Հաշվեքննողների մեկնաբանություն.
 Նույնաբովանդակ անհամապատասխանություն արձանագրվել է Նախարարության 2023 թվականի պետական բյուջեի վեց ամիսների կատարման հաշվեքննության ընթացիկ եզրակացությամբ։
Նշված առաջարկի կատարմանը անդրադարձ կկատարվի ինն ամիսների հաշվեքննության ընթացքում։

	4
	Լրացուցիչ միջոցառումներ իրականացնել ՖԿ-ների կողմից հայտերում ներկայացվող աճողական տոկոսադրույքների հաշվարկների ուղղությամբ։

	Ընդունելի է
	Ընթացքում է
	Հաշվեքննության օբյեկտի արձագանքը. 
ԳՖԿ-ի և ՖԿ-ի միջև կնքված պայմանագրում կներառվի նոր դրույթ, որով կսահմանվի, որ ՖԿ-ի կողմից տվյալ ամսվա համար նախատեսվող աճողական տոկոսադրույքի աճի չափից ավելի աճողական տոկոսադրույք հաշվարկելու դեպքում ՖԿ-ն ԳՖԿ-ին ներկայացվող հաշվետվություններին կից պետք է ներկայացնի լրացուցիչ տեղեկատվություն հաշվարկի ոչ համաչափ փոփոխության մասին՝ ներկայացնելով դրա պարզաբանումը և հիմնավորող փաստաթղթերը։
Հաշվեքննողների մեկնաբանություն.
 Նույնաբովանդակ անհամապատասխանություն արձանագրվել է Նախարարության 2023 թվականի պետական բյուջեի վեց ամիսների կատարման հաշվեքննության ընթացիկ եզրակացությամբ։
Նշված առաջարկի կատարմանը անդրադարձ կկատարվի ինն ամիսների հաշվեքննության ընթացքում։










9. ԱՌԱՋԱՐԿՈՒԹՅՈՒՆՆԵՐ

  
	Առաջարկվում է Նախարարությանը․ 
1. Ներդնել հսկողական մեխանիզմներ, որոնց կիրառմամբ կբացառվեն (1059-12002) «Հայաստանի Հանրապետությունում աշնանացան ցորենի արտադրության խթանման նպատակով փոխհատուցման տրամադրում» ծախսային միջոցառման գծով տնտեսվարողների ցանքատարածության վերաբերյալ տեղեկատվության հիմնավորումների չնույնականացման, Շտեմարանի տվյալների համեմատ մակերեսների գերազանցման, ինչպես նաև՝ տնամերձ հողատարածքներում իրականացված փոխհատուցման դեպքերը։
2. Կանոնադրությամբ սահմանված իրականացվող ծրագրերի մոնիթորինգի շրջանակներում՝ խնդիրների լուծման մոտեցումներում ձևավորել, մշակել և ներդնել Նախարարության և ԳՖԿ-ի միջև կնքված պայմանագրերի պահանջների կատարման նկատմամբ այնպիսի կիրառելի ընթացակարգեր, որոնցով կբացառվեն սահմանված ժամկետների ուշացումները, կիրականացվի արդյունավետ հսկողություն ՖԿ-ների կողմից ներկայացվող հայտերում աճողական տոկոսադրույքների հաշվարկների նկատմամբ։

